
GOUVÈNÈ HOCHUL BAY PLIS PASE 7 MILYON DOLA POU ÒGANIZASYON 
MANJE YO ATRAVÈ FAZ 2 PWOGRAM MANJE NEW YORK POU FANMI NEW 

YORK YO  
  

Lòt finansman an kontinye ede kiltivatè New York yo ak ankouraje yon chèn 
apwovizyònman alimantè ki rezistan  

  
Finansman an pral egzekite pwojè yo ki achte manje ki kiltive nan New York ak 

distribiye yo bay kominote ki defavorize yo  
  
  

Gouvènè Kathy Hochul te anonse jodi a ke yo te bay plis pase 7.6 milyon dola pou 12 
òganizasyon sèvis alimantè nan eta a atravè dezyèm faz pwogram Manje New York 
pou Fanmi New York yo (New York Food for New York Families, NYFNYF). Pwogram 
lan, ki finanse atravè sibvansyon Depatman Agrikilti Etazini (United States Department 
of Agriculture, USDA) an, ap bay yon ranfò pou kiltivatè New York yo ogmante aksè 
kominote yo nan manje lokal yo, epi ranfòse sistèm alimantè New York la pi plis.  
  
"Finansman adisyonèl sa a ki soti nan Pwogram Manje New York pou Fanmi New York 
sipòte efò k ap kontinye pou ranfòse chèn apwovizyònman manje nou an, ogmante 
aksè nan mache pou kiltivatè nou yo epi pote plis manje lokal ki an sante pou Nouyòkè 
yo,” Gouvènè Hochul te deklare. "Administrasyon nou an te konsantre sou egzekite 
yon kantite pwogram ki ede senplifye sistèm alimantè a epi asire ke gen yon koneksyon 
pi bon ak pi fyab ant kiltivatè nou yo ak fanmi nou yo nan zòn manje ki pa byen sèvi yo. 
Avèk finansman federal sa a, nou ka atenn plis kominote ankò atravè New York."  
  
An 2022, yo te bay Depatman Agrikilti ak Mache (Department of Agriculture and 
Markets, AGM) Eta New York la 49.6 milyon dola atravè Pwogram Akò Koperativ pou 
Asistans nan Acha Manje Lokal (Local Food Purchase Assistance Cooperative 
Agreement, LFPA) pou mete sou pye Pwogram Manje New York pou Fanmi New York 
la. Objektif pwogram lan se pou ranfòse agrikiltè ki abitye defavorize yo, ede pwodiktè 
yo gen aksè nan nouvo mache, konble mank nan chèn apwovizyònman ak distribisyon 
an, epi ogmante aksè kominote ki defavorize yo nan manje lokal.  
  
Nan premye faz la, Depatman an te bay 40.8 milyon dola pou 102 òganizasyon manje 
atravè Eta a, ki gen ladan bank manje ak gadmanje, lekòl ak inivèsite, kolektif agrikòl, 
sant medikal, ak yon varyete òganizasyon san bi likratif. Òganizasyon sa yo ap 



kòmanse aplike pwojè ki achte pwodwi manje ki kiltive nan New York epi distribiye yo 
bay kominote defavorize yo epi tou ap bay asistans teknik pou ede kiltivatè yo vann 
pwodwi yo pou yo itilize yo nan kad pwogram Manje New York Food pou Fanmi New 
York yo.  
  
Nan dezyèm faz sa a, yo te bay 12 pwojè ant 250,000 dola ak 1 milyon dola pou yon 
total 7.6 milyon dola. Prim yo se:  
  

• Biwo Sèvis Kominotè Brooklyn DBA Brooklyn Community Services (Vil New 
York), 615,000 dola  

• Broome County Council of Churches (Southern Tier), 500,000 dola  

• Columbia County Sanctuary Movement (Rejyon Kapital), 288,084.42 dola  

• Compassion Coalition (Mohawk Valley), 725,000 dola  

• Community Health Action of Staten Island (Vil New York), 352,750 dola  

• Food Policy Council of Buffalo and Erie County (Lwès New York), 1,045,557.89 
dola  

• Glynwood Center, Inc (Mid-Hudson), 811,460 dola  

• Long Island Cares, Inc (Long Island), 650,000 dola  

• Schenectady City School District (Rejyon Kapital), 297,000 dola  

• St. John’s Bread and Life Program, Inc. (Vil New York), 576,000 dola  

• Tenmile Farm Foundation (Mid-Hudson), 854,066.50 dola  

• The Research Foundation for SUNY nan non University at Buffalo (Lwès New 
York), 890,836 dola  

  
Komisè Agrikilti Eta a, Richard A. Ball, te deklare, "Nou te wè kèk pwojè enkwayab 
yo akòde dapre pwogram Manje New York pou Fanmi New York yo e mwen kontan 
anpil pou m kapab pataje anons sa a pou yon dezyèm seri finansman. Pwogrè nou te fè 
nan konekte kiltivatè nou yo ak kominote defavorize nou yo depi pandemi an se yon 
bagay enkwayab, e mwen vle remèsye Gouvènè Hochul pou sipò li kontinye bay nan 
misyon nou pou ranfòse sistèm alimantè a. Ansanm, n ap travay pou asire kiltivatè nou 
yo gen yon opòtinite pou yo vann pwodwi yo isit la lakay yo epi pou tout Nouyòkè yo 
gen plis aksè a manje ak bwason lokal ki an sante."  
  
Senatè Chuck Schumer te deklare, "Soti nan Brooklyn rive nan Buffalo, New York ap 
travay di pou asire ke timoun yo ak fanmi yo gen aksè a manje fre, ki an sante, ki 
pwodui lokalman. Envestisman federal USDA sa a nan pwogram Manje New York pou 
Fanmi New York yo se yon viktwa pou kiltivatè lokal yo ki jwenn èd pou vann pwodwi yo 
ak yon viktwa pou fanmi ki gen aksè a manje lokal yo. Mwen te ede founi 40 milyon dola 
pou pwogram nan ane pase a epi mwen fyè pou m ede bay envestisman enpòtan 7.6 
milyon dola sa a bay 12 òganizasyon sa yo kounye a. Mwen remèsye Gouvènè Hochul 
pou angajman li pou l sèvi ak lajan federal sa yo epi ede fanmi ak kiltivatè nan New 
York ki bezwen li."  
  
Sou-Sekretè USDA pou Maketing ak Pwogram Reglemantè a, Jenny Lester Moffitt 
te deklare, "Manje New York pou Fanmi New York yo montre objektif prensipal 



Pwogram Akò Koperativ Asistans Acha Manje Lokal Plis, e nou fyè pou nou sipòte 
pwogram eksepsyonèl sa a. Envestisman kontinyèl 50 milyon dola sa a montre 
angajman nou pou ranfòse sistèm manje lokal yo; epi bay gouvènman lokal, tribi ak eta 
yo pouvwa pou sipòte pwodiktè manje lokal yo epi bay kominote yo ki nan bezwen 
manje fre ak nourisan."  
  
Prezidan Sant Glynwood pou Manje Rejyonal ak Agrikilti, Kathleen Finlay, te 
deklare, "Nou onore pou nou resevwa yon sibvansyon Depatman Agrikilti ak Mache 
(Department of Agriculture and Markets) Eta New York, Manje New York pou Fanmi 
New York yo. Finansman sa a pral pèmèt nou fè manje bon gou, nourisan ak kiltirèlman 
apwopriye kiltivatè rejyonal yo kiltive ki disponib pi fasil pou moun ki pa t ap gen aksè 
yon lòt jan. Grasa sipò Eta New York, Glynwood pral kapab elaji Fon Souverènte 
Alimantè li, ak kontra avèk 35 fèm disi 2025 pou pote manje ki vo plis pase 600,000 
dola nan 23 kominote ki pa gen ase sèvis yo."  
  
Direktè Egzekitif Broome County Council of Churches, Joe Sellepack, te deklare, 
"Broome County Council of Churches kontan anpil pou pwojè ekite manje nou an yo 
chwazi pou finansman atravè pwogram Manje New York pou Fanmi New York yo. Akòz 
difikilte ekonomik oswa kote yo abite nan konte a, anpil nan zòn nou an pa gen aksè a 
ase manje. Pwojè sa a pral pèmèt nou achte manje nan men pwodiktè New York yo, 
tankou biznis fanm ak minorite posede ki pa reprezante yo, epi fè manje sa yo disponib 
pou moun ki nan zòn ki difisil pou jwenn yo. Nou se patnè eksite e nou espere kreye 
yon Konte Broome ki pi an sante ak pi ekitab nan manje."  
  
New York kontinye sipòte plizyè pwogram revolisyonè Eta ki konsantre sou amelyore 
aksè a manje ki pwodui lokalman atravè bidjè 2025 li a, ki gen ladan pwogram Nourish 
NY, Inisyativ Lekòl Eta New York 30 pousan ak pwogram Soti nan Fèm rive Lekòl. 
Anplis, Bidjè ane sa a te genyen ladan l dezyèm faz finansman nan kad Fon Rejyonal 
pou Enfrastrikti Manje nan Lekòl, ki bay 50 milyon dola sou senk an pou sipòte 
etablisman kwizin rejyonal yo k ap fasilite itilizasyon pwodui fre fèm Eta New York yo 
nan preparasyon repa pou timoun kindègadenn rive nan 12yèm ane.  
  
Envestisman sa yo baze sou angajman Gouvènè a pou ogmante demann pou pwodwi 
agrikòl New York, ranfòse chèn apwovizyònman alimantè New York epi asire tout 
Nouyòkè yo kapab pwodui ak jwenn aksè nan manje fre ak lokal yo. Sa enkli Dekrè 
Egzekitif Gouvènè ki mande ajans Eta yo pou ogmante pousantaj manje yo 
apwovizyone kay kiltivatè ak pwodiktè New York yo a 30 pousan nan acha total yo sou 
senk ane epi ogmante limit diskresyonè pou lekòl yo achte manje lokal ak pwodui lokal 
de 20,000 dola a 150,000 dola, yon ogmantasyon ki enpòtan pa rapò ak limit anvan 
an. Li gen ladan tou yon pwogram sibvansyon 10 milyon dola pou sipòte etablisman 
mache agrikòl, sipèmache, koperativ alimantè ak lòt magazen alimantè ki vann an 
detay, ansanm ak enfrastrikti sipò nan kominote ki defavorize ak rejyon yo nan Eta a.  
  
Eta New York kontinye priyorize ogmantasyon aksè a manje pou tout Nouyòkè yo 
atravè efò ki gen ladan inisyativ amelyore FreshConnect Fresh2You, Pwogram 
Nitrisyon Farmers’ Market, Pwogram Sibvansyon Urban Farms ak Community Gardens 



ak plis ankò. Aprann sou pwogram ak inisyativ Depatman an ki konsantre sou bay 
nouvo mache pou kiltivatè yo, ogmante aksè manje nan kominote ki defavorize yo, ak 
bati kominote ki pi an sante isit la.  

